Taron Hadin Gwiwar Kara Wa Juna Ilmin Kan Kare Harkokin Na’urar Zamani Na
Yammacin Afrika A Abuja

Babbar Jami’ar Harkokin Jakadanci, Maria Brewer ce, ke gabatar da jawabi, a Taron
Hadin Gwiwar Kara Wa Juna Ilmi Kan Harkokin Na urar Zamani A Abuja
Ranar 25 ga watan Yulin 2016. Ola Aworinde, na Ofishin Jakadancin Amirka ne, ya
dauki hoton.

Babbar Jami’ar Harkokin Jakadancin Kasar Amirka, Maria Brewer, ta bude Taron
Kara Wa Juna Ilmin Yammacin Afrika Kan Harkokin Na’ura Mai Kwakwalwa, a
Birnin Abuja, inda ta yi kira ga masu halartar taron, da su Karfafa da kuma hade duk
wani zumuncin dake tsakanin Kungiyoyin harkokin tsaro, na Nijeriya da Amirka.

Taron, ya Kara wa duk wani jami’i, da masu gabatar da Kara, da alkalai da kula
wakilan majalisu, da ma masu yanke shawarwari kan manufofi, Karfin taimakawa,
wajen aiwatar da dokokin da suka shafi harkokin na’ura mai Kwakwalwa. Wannan
taron wani hadin gwiwa ne, tsakanin Ma’aikatar Shari’a ta Tarayyar Nijeriya, da
Ma’aikatar Shari’a ta Kasar Amirka, da Ofishin Bincike na Tarayya, watau FBI, da
kuma Ma’aikatar Tsaron Cikin Gida.

Misisi Brewer ta ce, “Bayan irin yadda fasahar na’urar ta zamani, ta kasance tana
wadata damar da ba ta misaltuwa, har ila yau, akwai Kalubale, mai tarin yawa, game
da aiwatar da dokoki.” Ta Kara da cewa, irin yadda ake hulda da na’ura mai
KwaKkwalwa, wajen aikata laifuka, a tsakanin Kasashe, ya kamata a ce al’amarin ya
wuce na zartar da dokoki, da duk wani ci gaban kayayyakin aikin bincike, har ma
hadin kan Kasashen duniya.

Jami’an bincike 50, da masu gabatar da Kararraki, suka halarci makon farko, na
taron bitar, domin Karfafa mayar da martini ga aikata laifuka, da wuri, da kuma



dabarun samar da shaidu, a fasahar ta zamani, yayinda kuma za a sake fasalin duk
wani hadin kai, a duniya, da tsaron kafofin dabarun yin amfani da na’urorin zamani,
da kuma al’amurran da suka shafi ‘yancin al’umma.

A mako na biyu, jami’an gwamnatin Amirka, za su horar da alKalai 40, da wakilan
majalisu da masu aiwatar da manufofi 10, kan harkokin aiwatar da dokoki da kuma
gabatar da shaidun na’urorin fasahar zamani, yayinda za a kula da duk wani gangami
game da tsaron yin amfanin na’urorin na zamani, da kula da yin amfani da
yanar-gizo, da ma Kalubalantar munanan ra’ayoyin tsageranci.



